
Exc.m1 P. D. TOANNIS T. SENNER
Episcopi Cochabambensis (Cochabamba)

Cochabambae, die 8 septembris 1959

Eminentissime et Reverendissime Domine,

Litteras (I C/59-380) ab Eminentia Vestra die 18 iunii a. c. datas
accepi. Responsa heic includo.

Ut Deus copiose benedicat opera antepraeparatoria pro Concilio
Oecumenico, ab omnibus valde exoptato, preces quotidianas ad Deum
effundimus.

Maxima qua par est reverentia maneo

Eminentia Vestra humillimus servus

8 Toannes T. SENNER
Episcopus Cochabambensis

Instruantur fideles de charactere poenitentiali vitae christianae; quae
notio ne pereat cavendum est propter novam disciplinam iejunii et absti-
nentiae, quam a multis perverse intelligi observatur, ita ut de quacumque
poenitentia agenda omnino dispenisari se putent.

Ob magnitudinem multatum dioecesium huius continentis, populus
suum Pastorem vix cognoscit. Opus est curam animarum constituere per
unitates parvas, videlicet per dioeceses et paroecias parvas; Fideles acce-
dendi sunt petsonaliter, Sic protestantes in his regionibus cum felici eventu
laborare solent,

Magis inculcari debet ut omnis apostolatus sub directione Episcopi
fiat, etiam opera magnifica et innumera communitatum religiosarum, qua-
tum vero exemptio ad exercendum apostolatum minime spectat. Pro-
videndum est, ut sacerdotes quos rectores vel cappellanos vocant, sub
regimine Episcopi et in eius nomine activitates religiosorum vel religio-
satum dirigere valeant praesertim quoad instructionem religiosam direc-
tionemque spiritualem extra confessionis sacramentum, ita ut semper
utilitas dioecesis utilitati particulari cuiusdam communitatis praevalere
possit.

Necesse videtur omnia iura et privilegia regionibus S. Congregationi
de Propaganda Fide subiectis prudenter concessa, ad illa territoria extendi

quae etsi in dioecesibus canonice erectis sita, tamen propter indolem
; fidelium indigenarum in similibus conditionibus inveniuntur, ita ut curae
animarum intet illos valde difficili iam non obsint impedimenta mere ca-
nonica.

Optandum est ut in educatione cleri in seminariis minus habeatur
eruditionis, magis praeparationis ad vitam; ut vere applicentur normae
datae a Summis Pontificibus et S. Congregatione, quae proponendae sunt
ut leges; ut eliminentur e studiis theologicis ea omnia quae magis ad
Aetatem Mediam ac saecula praeterita quam ad vitam modernam spectant.

Ante omnia promoveatur studium Sacrae Scripturae ut fontis pietatis,
omissis quaestionibus quae pietatem non fovent.

Ut saltem ex parte penuriae cleri consulere possit, optandum est ut
restauretur diaconatus sine lege vel obligatione coelibatus, ita ut homi-
nes sufficientibus qualitatibus praediti ac bene instructi ad modum - dia-
conorum primitivae Ecclesiae, sacerdotibus adlaborent in praedicatione
verbi Dei, in administratione Baptismi ac S. Synaxis, etc.

Optandum est ut reformatio liturgica prosequatur, ita ut aspectus
communitarius liturgiae de die in diem magis clarescat in mente cleri-
cotum ac fidelium.

Desiderandum est Rituale in lingua vernacula ac illa pars Missae quae
catechumenorum vocatur.

Optandum est ut in omnibus Missis omitti possit « Confiteor »,
« Misereatur » et « Indulgentiam » ante communionem fidelium.

Ne sit celebranti obligatio repetendi lectiones, Sequentia, etc. in Mis-
sis a ministris vel a choro cantatas.

2 Toannes T. SENNER
Episcopus Cochabambensis

2
Exc.m1 P. D. ABELIS 1. ANTEZANA Y ROJAS

Archiepiscopi Pacensis in Bolivia (La Paz)

Una cum eo responsum dedit:
Exc.mus P. D. IOSEPHUS A. GUTIERREZ GRANIER

Episcopus tit. Pionitanus, Auxiliaris Pacensis in Bolivia

La Paz, 28 de septiembre de 1959
Eminencia Reverendisima,

Tenemos el honor de acusar recibo a su atenta circular I C/59-2282
de 18 de junio 1959, en la cual en nombre del Soberano Pontifice Nos
solicita opiniones y sugerencias para ser propuestas en la Pontificia Co-
misién Antepreparatoria pro Concilio Ecuménico.

Después de consultar a sacerdotes doctos Nos ha parecido oportuno
presentar a Su digna consideracién los puntos contenidos en el documento
adjunto.

Con este motivo saludamos respetuosamente a Vuestra Eminencia
Reverendisima como affmos, servidores en Cristo.

R ABeEL I. ANTEZANA Y ROJAS
Arzobispo de La Paz

3 ARMANDO GUTIERREZ GRANIER
Obispo Auxiliar de La Paz

1. De re biblica. Videtur nobis opportunum esse ut habeatur maior
participatio in systemate studiorum seminariorum de re biblica, ita ut sit
pars principalis etiam in Theologia Dogmatica, ad meliorem et scientifi-
cum usum,

2. Doctrina de re sociali. An scilicet opportunum sit doctrinam so-
cialem Fcclesiae jam a RR. Pontificibus elaboratam forma solemniori
declarari. Committatur peritis a Concilio redactio « Catechismi » seu
compendii doctrinae socialis, ad instar Catechismi romani a Patribus
Tridentinis commissi.

3. De clericis. De vita communi clericorum saecularium. Numquid

praxis sat communis in nonnullis regionibus ad universalem Ecclesiam
extendere queat?

4, De diaconis. Firma lege caelibatus, numquid expediat instituere
~ diaconos a lege coelibatus exemptos, qui cooperare poterint in sacra-
! mentorum administratione (baptismus), in catechesi, et forsan in regio-

nibus ubi paucissimi sunt sacerdotes, adhiberi poterint pro quodam
cultu publico et tamquam testes qualificati pro matrimoniis celebrandis?

5. De laicis. Elaboretur disciplina completa et uniformis ad regen-

dum apostolatum laicorum scil. « Actionem Catholicam », ita ut aposto-
latus laicorum non careat regimine iuridico proprio.

6. De Sacramentis. Continuatur et elaboretur reforma liturgica, prae-

sertim ut habeatur maior participatio fidelium in cultu publico Ecclesiae.

8 ABEL I. ANTEZANA Y RoOjAs
Archiepiscopus Pacensis in Bolivia

8 TosEpHUs A. GUTIERREZ GRANIER
Episcopus tit. Pionitanus, Auxil. Pacensis in Bolivia

3
Exc.mr P. D. GEORGII MANRIQUE

Episcopi Orurensis (Oruro)

Oruro, die 27 aprilis 1960
Eminentissime Domine,

Libentissimo animo has litteras Eminentiae Vestrae Reverendissimae
mitto, ut communicem me recepisse officium Pontificiae Commissionis
Antepraeparatoriae pro Concilio Oecumenico, diei 21 martii 1960: in hoc
officio rogabatur ut responderem praedictae Commissioni Concilii.

Huic desiderio libenti et humili animo satisfacio, simulque adpre-
cor benevolentiam, quod non antea officium meum exsecutus sim.

Tam in his temporibus in quibus nemini licet sese tradere quieti, cum
in tam multis regionibus iusta libertas opprimatur, veritas obnubiletur
captionibus et artificiis falsae propagationis, et pravae vires super terram
proruptae videantur, ut scribebat SS. PP. Pius XII, placet toto animo in-
cumbere in hanc eximiam causam Concilii Oecumenici, quod tam neces-
sarium videtur, quodque simul afferret lumen et tranquillitatem mentibus
christianis.

Puncta vero quae magna sinceritate mihi suggerenda videntur, haec
sunt:

A) Doctrinae capita

1. Evolvatdr doctrina de Spiritu Sancto, praesertim quoad eius dona
et praxim in vita quotidiana.

2. Quomodo infundatur gratia sanctificans in anima.

3. Praescribantur nonnullae preces ad Spiritum Sanctum.

4. Definiatur dogma de Maternitate spirituali B. Virginis Mariae et
de Maria universali Mediatrice omnium gratiarum.

5. Evolvatur in vita quotidiana dogma de SS.ma Trinitate, praeset-
tim de unitate « ut sint unum sicut et nos unum sumus » (Ioan. 17, 11);
de caritate fraterna et de dignitate vocationis christianae,

6. Praescribantur quaedam de devotione erga SS.mam Trinitatem.

B) Disciplina Cleri et populi christiani

1. Praescribantur exercitia spiritualia semel in anno, etiamsi pauci
sint Sacerdotes, et quidem sub gravi,

2. Per quinquennium saltem, clerici reddant suo Episcopo rationem
vitae suae, in foro externo, idque sub gravi.

3. Laborent Sacerdotes coniunctim in specie societatis coadunati; in
Seminariis edoceantur ita ut laborent non segregati, sed socialiter, idque
sub aliqua promissione in futurum. Parochus non sit auctoritas sepa-
rata, et Paroecia sit coenaculum fraterne constitutum ad vitam fidelium
spiritualem enucleandam.

4. Parochi non habeant administrationem temporalem seu oeconomi-
cam, nisi per Diaconos; ita in vitam apostolicam et paroecialem toti pos-
sint incumbere,

5. Diaconi instituantur, sed coniugati; et saltem per tres annos prae-
parentur in doctrina, vita spirituali et morali; ita ut eorum vita ascetica
sit rite evoluta.

6. Diaconi praesertim laborent in ipsa Paroecia.

7. Praescribantur stipendia dumtaxat Missarum. Hae autem sint lec.
tae vel simpliciter cantatae. Sollemniotes tantummodo in festivitatibus
taxative notatis habeantur, Missae autem funeralium sollemnium semel
in anno et in Commemoratione Omnium Fidelium Defunctorum (2 nov.)
celebrentur.,

8. Parochi efusque cooperatores degent vitam in ipsa paroecia.

9. Diaconi in regionibus missionariis gaudeant specialibus facultati-
bus quoad administrationem Sacramentorum, scil. Baptismi, S. Unctio-

nis, Matrimonii et exitando infirmos ad petfectam contritionem, Viati-
cum ministrent,

10. Dioeceses suffraganeae laborent uno spiritu et sese adiuvent prae-
ceptive.

" 11. Seminaristae, praesertim in diebus vacationum instruantur in
variis materiis practicis, ut mechanica, electricitate, radio, televisione,
manufactura et aliis, ita ut si detur persecutio violenta, possint laborare
ut ceteri.

12. Cura habeatur ut in Seminariis adsit medicus psychiatra, et qui-
dem sacerdos si fieri possit.

C) Doctrina socialis

1. Evolvatur clare et perspicue conceptio de iustitia sociali et com-
mutativa, speciatim de salario familiari.

2. Clare enucleetur doctrina de participatione operariotum in lucro
ex negotio et in contractu sociétatis.

3. Dentur clarae normae circa syndicalismum, assecurationem opera-
riorum, operistitium seu cessationem a labore ex condicto, circa refor-
mationes Institutionum (Status), circa mores et ad efformandam mentem
christianam in re oeconomica.

4, Tradantur normae seu regulae circa rationem vivendi, locandi, etc.

5. Normae definitae circa salarium et fenus. Divitiatum distributio.
Elevatio conditionis vitae humanae. Abolitio miseriae et egestatis.

6. Horae tribuendae labori. Operariorum vacationes.

7. Notmae definitae circa cooperativismum, patsimoniam et lucrum.

8. Habeantur in omnibus paroeciis scholae elementares, et qui-
dem praeceptive.

D) De iure Canonico et Theologia Morali

1. Minuantur impedimenta matrimonii.

2. Normae clarae statuantur de conditione iudicis catholici in causa
divortii, maxime in Nationibus ubi laxiotes leges divortii habeantur.

3. Praescribantur praeparationes ad matrimonium, per lectiones

aptas, et quidem praeceptive.

4, In Seminariis praefiniatur studium de Medicina Pastorali, ita ut
clarae sint normae de anticonceptionalibus, de methodo Ogino-Knaus,
de interventione chirurgica et de castitate sancte servanda.

5. Tractetur magis de peccato contra iustitiam, contra bonum com-
mune et de gravi responsabilitate personali in damno commisso.




EPISCOPUS ORURENSIS 113

E) De re liturgica

1. Adhibearltur formulae brevissimae in administratione Baptismi et
Extremae Unctionis, quando plures illa Sacramenta recipiant.

2. Potestne confici Rituale in lingua vernacula?

3. In Missa recitetur coram populo solum Evangelium in lingua ver-
nacula, addito brevissimo commentario per duo vel tria puncta. Ha-
beatur homilia diebus dominicis et festis, ut totum dogma evolvatur,
idque sub gravi.

4. Proponi potest ut Missa cantata a populo fiat lingua vernacula.
5. Praescribatur Missa brevissima cum stola et superpelliceo in casu
persecutionum vel violentae irruptionis.

6. Detur facultas Monialibus sumendi et administrandi SS. Commu-
nionem in casu persecutionis vel profanationis Sacramenti.

7. Mutentur vestes forma laicali dum persecutio exsistat, et permit-
tatur vestis « Clergyman » appellata.

8. Minuantur facultates Ordinum Exemptorum et curetur ut con-
suetudines Monialium necessitatibus fidelium accommodentur.

9. Adhibeatur reformatio Breviarii, quod debet respondere necessi-
tatibus apostolatus. Ita distribuatur lectio S. Scripturae ut fiat per tres
annos. Recitatio Breviarii privata possit fieri lingua vernacula.

10. Curetur reformatio Missalis, ita ut praevaleant praecipue dies
festi Ss.mae Trinitatis, Spiritus Sancti et D. Nostri; minuatur Sanctorale.

F) Varia

1. Efformentur in Universitate Catholica excellentes viri, imo Sa-
cerdotes utriusque Cleri, qui possint interesse consociationibus interna-
tionalibus, in eisque solvant quaestiones maximi momenti, attingentes,
bonum universale, matrimonium, limitationem natalitatis, famen, etc.

2. Renoventur dicta contra Communismum atheum, eiusque excom-
municationem,

3. Declaretur Ecclesiam non debere misceri in re politica, nec ptopo-
nere quocumque modo partes politicas catholicas.

4. Ut labor apostolicus maiore ordine et fructu uberiore fiat, fovean-
tur centra actionis socialis atque sectetariatus defensionis et propagationis
catholicae, et curandum erit ut omnes mutua cooperatione se adiuvent.
_ 2 In Concilio Oecumenico adhibeatur lingua vernacula in exposi-
tione doctrinae; attamen conclusiones et canones sint latine exarati: quia
per auriculares et « traductores » linguarum anglicae, gallicae et germa-
nicae et orientalium nulla est difficultas.

2 a1y

6. In Concilio suffragia sint individualia et secreta.
Has annotationes habebam Eminentiae Vestrae humiliter exponen-
das, easque subicio Sanctae Matri Ecclesiae.
Obsequentissime me profiteor Eminentiae V. addictissimum in Do- |
mino
8 GErorGIUs MANRIQUE
Episcopus Orurensis

4

Exc.m1 P. D. CLETI LOAYZA GUMIEL
Episcopi Potosiensis in Bolivia (Potosi)

Annuntiatum Oecumenicum Concilium, quam maximum emolumen-
tum Ecclesiae Dei allaturum, firmiter credo. Ut autem exitum, quem
SS.mus Pater Toannes XXIII expectat, idem Concilium obtineat, preces
qualescumque meas et plebis mihi commissae, devote et assidue Datori
omnis luminis offerre propono.

Cum mihi benigne facultas tribuatur, quae expedire videantur mani-
festare, humiliter quae sequuntur considerationi Commissionis Anteprae-
paratoriae propono:

1. Ob magnam penuriam sacetdotum, praesertim ad paroecias rusti-
cas adsistendas, cyclus studiorum convenit ut reducatur ad septem vel
octo annos, et tamen ita aptetur, ut iuvenes et etiam alii provectioris
actatis, scientia et pietate imbuantur ad ministerium rite obeundum.

2. Ad eundem finem, scilicet ad augendum sacerdotum numerum,
nobis utile videtur institutio in Ametica Latina Seminarii, quod omni-
bus his nationibus inserviat et quod sit velut continuatio Collegii Pii La-
tini Americani. Hujus Seminarii sedes sit in Peruviana vel Aequato-
riana republica, et discipuli inter praecipuas disciplinas, discant mores,
historiam et linguam autoctonam illarum gentium inter quas ministe-
rium impleturi sunt.

3. Pro baccalaureatis autem etiam in scholis civilibus, et ad seras
vocationes stimulandas, cyclus studiorum ad quinquennium contrahatur,
studiorum ratione ad hunc finem aptata.

4. Quoad Sacramentum Baptismi:

4) Caeremoniae Baptismi simplificentur et abbrevientur in his
quae ad exotcismos spectant.

b) Solemnior autem fiat ritus in caeremoniis unctionum et infu-
sionem aquae baptismalis praecedentibus.

¢) Supprimatur omnino usus salivae.

5. Quoad S. Missae Sacrificium:

a) S. Sacrificium Missae, usque ad Canonem, lingua vernacula
celebrari, omnibus sacerdotlbus, textu rite a Romana Auctoritate ap-
probato, liceat.

b) Lectiones Epistolac et S. Evangelii, praesertim in festis San-
ctorum maiori varietate, ex diversis S. Scripturae libris, enixe suman-
tur, ita tamen ut fideles S. Sacrificio participantes, aliquam saltem de
unoquoque S. Scripturae libro partem, noscere et meditare valeant.

¢) S. Evangelium et Epistola semel legatur, lingua vernacula, ad
fideles, si adsint, versus.

d) Ultimum Evangelium et preces post Missam lectam praescri-
ptae, omnino supprimantur.

6. Quoad Breviarii recitationem:

a) Lectiones praesertim tertii Nocturni, maiori cum diversitate,
ex sermonibus et scriptis SS. Patrum et Doctorum, hauriantur.

b) Horae minores cuiusvis diei hebdomadae eisdem psalmis et
orationibus recitentur, ita ut sacerdos iter faciens, praesertim hisce in
regionibus Americae Latinae, eas memoria recitare possit.

7. Quoad Annum Liturgicum:

4) Numerus dominicarum post Pontecostes, tam in Missali quam
in Breviario, perenni modo, sit viginti octo, cum Orationibus, lectioni-
bus, Evangeliis, et Epistolis propriis, modo ut dominicae post Epipha-
niam iam non adhibendae sint. Cum autem minor sit in anno numetus
dominicarum post Pontecosten, supprimantur quae superfuerint et tan-
tummodo servetur Dominica ultima post Pentecosten.

b) Supprimatur ordo dominicarum et hebdomadarum augusti et
septembris et setvetur tantummodo ordo dominicarum post Penteco-
sten in Breviario.

c¢) Tempora autem septembris, perenniter, hebdomada decima
sexta, vel decima septima post Pentecosten, observentur.

8. Quoad Pontificale et Rituale:

a) Ritus Dedicationis Ecclesiae et Consecrationis Altaris omnino
simplificetur et caeremoniae cum precibus saltem ad dimidiam partem
usque, abbrevientur.

b) Omnibus sacerdotibus facultas concedatur S. Rosarii Coronam
benedicendi cum omnibus indulgentiis pie recitantibus fidelibus conces-
sis, formulam usualem Ritualis adhibendo cum uno tantummodo crucis
signo benedicendo.

¢) Similiter facultas sit omnibus Parochis Viae Crucis Stationes
_in Eeclesiis et oratoriis publicis infra territorium suae iurisdictionis si-

tis, erigendi, etsi in loco vel in ambitu paroeciae conventus extet Or-
dinisj
Omni qua par est reverentia devotissime Eminentiam Tuam prose-

quor meque profiteor add.mum

Rt CLeTus Loavyza GUMIEL
Episcopus Potosiensis in Bolivia

5

Exc.m1 P. D, ALOYSII RODRIGUEZ PARDO
Episcopi S. Crucis de Sierra (Santa Cruz de la Sierra)

Santa Cruz de la Sierra, die 21 augusti 1959

Eminentissime Domine,

Responsurus epistolae Eminentiae Tuae die 18 iunii 1959 exaratae
det Concilio Oecumenico futuro, sub N. 1 C/59-1207, quae quidem prop-
ter agitationes seu timores perturbationum politicarum nimis sero (proh
dolor!) ad me pervenit, haec circa praecipua capita indicanda iudicavi:

1. Doctrinae capita.

4) Optandum imprimis, quod mens Ecclesiae circa doctrinam com-
munistarum ex ordine et breviter ad aliqua principia redigatur, addita,
ubi opus fuerit, errorum oppositorum condemnatione.

b) Aliquid simile dicendum circa doctrinam socialem Ecclesiae
Catholicae, sc. optandum, quod haec docttina breviter et ex ordine ad
aliqua principia redigatur.

2. Protestantismus. Cum finis princeps Concilii sit unio spiritualis
eorum omnium, qui de nomine christiano gloriantur, optandum sane, quod
ipsum Concilium determinet et ea doctrinae capita, quibus cum prote-
stantibus unimur et illa alia, quibus ab ipsis separamur, additis praeterea
mediis obtinendi desideratam supradictorum protestantium unionem cum
Ecclesia Catholica.

3. Ecclesia Orthodoxa. Aliquid simile dicendum de Ecclesia Ortho-
doxa et de eius unione cum Ecclesia Catholica.

4. Nowus Catechismus Concilii Oecumenici cum adnotationibus Sa-
crae Scripturae et exaretur et in morem deducatur.

5. Disciplina Cleri.

4) Desideratur ampliatio facultatum eorum Episcoporum Residen-
tialium, qui in locis dissitis versantur, ita ut similes habeant facultates
ut Episcopi, qui in Missionibus laborant,

b) Breviarium. Permaneat Breviarium lingua latina exaratum, si-

quidem haec est oratio officialis Ecclesiae. Attamen ut nunc recitatur,
obliget unice Ordines et Congregationes, quae in communi id recitare con-
sueverunt. Pro/aliis et nominatim pro his qui cura animarum detinentur
vel similibus laboribus occupantur simplificetur fere sicut simplificatum
est in Hebdomada Paschae. Praeterea pars historica secundi nocturni cum
accurata revisione de novo exaranda esset et in quantum fieri potest bre-
vianda. Denique Psalterium ad unitatem redigendum esset.

6. Res hodiernae.

a) Optandus esset usus amplior linguae vernaculae in administra-
tione sacramentorum, excepta tamen forma specifica Sacramenti. Op-
tandus hic usus linguae vernaculae in caeremoniis extraliturgicis et in
benedictionibus.

b) Nova revisio et accommodatio Codicis Turis Canonici secundum
ultimas emendationes iam peractas vel statim peragendas.

¢) Optandum quod Concilium determinet liceitatem vel illiceita-
tem wzutationis sexus per operationem chirurgicam et de consectariis mo-
ralibus et canonicis, huius mutationis.

d) Similiter optandum, quod Concilium condemnet denuo fecun-
dationem artificialem ope syphunculi vel alio instrumento simili.

Eminentiae Tuae Rev.mae add.mus

2 ArLoystus RopriGuEz PArRDO
Episcopus S. Crucis de Sierra

6
Exc.mr1 P. D. IOSEPHI C. MAURER

Archiepiscopi Sucrensis (Sucre)
Sucre, die 25 augusti 1959

Eminentissime et Reverendissime Domine,

Cum summa veneratione versus Augustam Personam Summi Ponti-
ficis et Eminentiam Vestram aliqua respondebo ad suam epistolam
1 C/59-1305. Praeter ea quae ad Concilii Vaticani conclusionem spectant,
de quaestionibus nunc Sacro Concilio proponendis imprimis sermo sit,

. 1. De possibilitate et mediis trahendi Ecclesias dissidentes et schisma-
ticas ad unitatem et veritatem Ecclesiae Catholicae et ad submissionem

dogmaticam, disciplinariam et filialem Papae, uti legitimo successori Sancti
Petti et Vicario Christi in terra,

2. Vehemens desiderium christifidelium adimpleatur de definiendo
dogmate de B. M. V. universali mediatione.

3. In tam sollemni occasione fortasse convenit revisio et prudens re-
formatio textuum Missalis et rubricarum in Sacra Litatione inservientium:
uti v. g. adaptatio ad novissimam traductionem Psalmorum; usus linguae
vernaculae in aliquibus partibus, specialiter in Epistola et Evangelio; re-
gulae, pro Hebdomada Sacra datae, in universum applicentur in celebra-
tione Missae sollemnis aut cantatae; suppressio crucium super Oblata post
elevationem et suppressio definitiva ultimi Evangelii Sancti Toannis, ita
ut Missa finiatur absolute post benedictionem sacerdotis.

4, Ttem revisio et totalis reformatio Sancti Officii aut Breviarii, ab-
breviatio ad unum Nocturhum cum tribus lectionibus nempe S. Scrip-
turae, traditionis aut SS. Patrum et vitae contractae Sancti diei. Dispen-
satio ab obligatione Breviarii in die dominica et festiva pro sacerdotibus
curam animarum habentibus qui ad utilitatem fidelium bis aut ter cele-
brare tenentur et homiliam dicunt.

5. De iis quae ad pastoralem curam animarum spectant aliqua inno-
vanda sunt: ut Episcopis residentialibus ipso iure maiot amplitudo facul-
tatum et autonomia a Sede Apostolica concedatur quin facultates quin-
quennales adhuc necessariae sint.

Ut necessitatibus fidelium in dissitis regionibus degentium, ubi sacer-
dotes desunt, subveniatur, insinuandum aestimamus diaconatus lai-
calis institutionem: ad baptismatis administrationem, matrimonii assi-
stentiam communionisque sacrae distributionem.

Concedatur insuper rituale in lingua vernacula.

Ultimo, clerici melius distribuantur pro Ecclesiae necessitate, et ad
hoc Ordinatio ad titulum « Ecclesiae Universalis » permittatur quin Ot-
dinatii auctoritati opponatut.

Usus vestis talaris aut « sotanae » tantum in sactis functionibus obli-
gatorius sit pro clericis.

6. In revisione Turis Canonici, quae nobis magis opportuna videntur
sunt: ut in licentia obtinenda ad legendos iusta et rationabili causa libros
in Indice inclusos detur maior facilitas nec ad Ordinarium recursus requi-
ratur. Tus patronatus, in quantum fieti possit, absolute revocetur, ac in
provisione dignitatum capitularium cesset apostolicae Sedis reservatio.

Implorans amplissimam benedictionem Coeli et continuam assensio-
nem Spiritus Sancti super labores praeparatorios Magni Concilii me pro-
fiteor filium plane obnoxium Ecclesiae et pergratum mihi est me sub-
scribere Eminentiae Vestrae Reverendissimae ultimum fratrem in Christo.

R Tosepuus C. Maurer CS.S.R.
Archiepiscopus Sucrensis

" Exc.mr P. D. TOANNIS NICCOLAI
Episcopi Tarijensis (Tarija)

Taricae, 15 septembris 1959
Eminentia Reverendissima,

Honorificum mihi est respondere Litterae Circulari Eminentiae Tuae
Reverendissimae 18 iunii huius anni (N. 1 C/59-1336), sequentibus
tribus punctis:

I. In hac parva dioecesi, in qua fere omnes fideles sunt simplices
et inculti ruricolae, non agitantut, sive citca doctrinam sive circa mo-
res et praxim Ecclesiae, problemata maioris momenti.

IT. Cletus et populus, devotissimus quidem, enixe expostulant ut
definiatur Dogma de Universali Mediatione Beatae Mariae Virginis.
III. Item, preces elevant Omnipotenti Deo et Patri Misericordia-
tum, cum ardentissimis votis ut ecclesiae separatae iterum regantur in
unum, ita ut quamprimum fiat unum ovile et unus pastor.

Sanctam Purpuram deosculans, et prospera atque fausta a Domino
Tibi adprecans, Eminentiae Tuae Reverendissimae libenter me profiteor

addictissimum in Domino

¥R ToanNEs Niccorar, O. F. M.
Episcopus Tarijensis

8
Exc.m1 P. D. UBALDI E. CIBRIAN FERNANDEZ

Episcopi tit. Bidensis, Praelati Nullius Corocorensis (Corocoro)

E Civitate Corocoro, die 17 aprilis 1960

Eminentissime Domine,

Anno citeriore pereunte, ad me pervenerunt litterae ab ipsa Com-
missione exaratae pro praeparatione futuri Concilii Oecumenici, adno-
tatae Prot. N. 1. C/59.

Cum prefixum tempus ad responsionem iam obiisset, mihi congruum
visum est nihil ad Commissionem mittere, nam et circa animadversio-

nes, consilia et vota de rebus quae in futuro Concilio tractari possent,
rope nihil iudicabam argumentare.

" Novissime vero, i. e., die 10 aprilis 1960, pariter cum epistola quae
adnotatur Prot. N. 1 C/59-1516 bis, alteras recepi litteras e Commis-
sione venientes. Enixe rogabatur mihi ut responsio daretur circa pro-
positum.

Quamvis in initio et propter adiuncta brevitatis tempotis, nihil pro-
ponendum censui, te mature considerata, opportunum mihi videtur haec
in studium tradere ipsi Commissioni:

Salvis in omnibus debita reverentia, obsequio et oboedientia Sedi
Apostolicae, legibusque ecclesiasticis, consideretur possibilitas tribuendi
amplas facultates Ordinariis locorum, quibus propter circumstantias regio-
num sui iurisdictionis, difficile evadit recurrendi ad Sedem Apostolicam
multis in casibus. Sed et facultates hae sint non extraordinariae (quin-
quennales, scilicet) sed quasi ordinariae. Praesertim consideretur conve-
nientia, et forte necessitas, conferendi has facultates ordinarias in tet-
ritoriis, non Missionum, sed quasi-Missionum, Praelaturae nullius vi-
delicet.

Maximi momenti hoc censeo.

Omni quo par est obsequio Eminentiam Tuam prosequor meque
profiteor

Eminentiae Tuae Reverendissimae
addictissimum

R UsaLbpus E. CiBriAN FERNANDEZ

Episcopus tit. Bidensis
Praelatus nullius Corocorensis

9
Exc.m1 P. D. THOMAE MANNING

Episcopi tit. Arsamosateni, Praelati nullius Coroicensis (Coroico)

Most Rev.,

The folloing are the three points al would wish to be diaconal at
some session of the Council:

1. That points be allowed to me the vernaculor in the administra-
tion of the following Sacrements: Baptism, Matrimony and Extreme
Unction.

2. That the Holy Sacrifice of the Mass be celebrated in the ver-
niculor.

3. That loy-religions with at best the two norm of chastity and
obedious be allowed to receive the Sacred Order of Diaconate, espe-
cially in Mission territories.
Fraternally
3 TaoMmas RoBERT MANNING
Bishop tit. of Arsomosaten
Prelate of Coroico

10

Exc.mr P. D. CARMELI ROCCO
Nuntii Ap. in Bolivia

Paxiae, die 29 septembris 1959
Eminentissime Domine,

Mihi pergratum est Folio N. 1 C/59, diei 18 iunii quo Eminentia
Tua Reverendissima animadversiones, consilia et vota Exc.morum Ordi-
nariorum et Praelatorum qui iure in Concilium Oecumenicum vocantur
expetit, responsum dare,

Tuxta desiderium Eminentiae Tuae, aliqua exponam quae, mea hu-
millima sententia, in futuro Concilio tractari poterunt.

1. De quaestione sociali:

a) Forsitan perutile esset in unum corpus doctrinam socialem Ec-
clesiae redigere, quae nunc in plurimis documentis Pontificum extat,

b) Practice convenit aliquo modo melius providete necessitati-
bus materialibus Sacerdotum, praesertim pro tempote infirmitatis et
senectutis. '
2. De nova Congregatione vel Officio.

Nova tempora et necessitates videntur exigere ut Congregatio vel
Officium instituatur quod de re sociali et politica curam habeat viresque
catholicas colligat.

Ita facilius erit activitates quae ad huiusmodi res pertinent melius
componere et catholicis, praesertim Episcopis de illis rationem dare, eo-
tumque difficultatibus subvenire.

3. De habitu ecclesiastico.

Saltem pro clericis qui in agtis morantur, permitti posset sic dictum
« clergyman ».

Eodem tempore studeri posset possibilitas hutusmodi habitum ubi-
que paulatim introducendi ne in aliquibus locis admiratio provocetut.
4. De maiori uniformitate.

Saepe accidit ut in quibusdam regionibus ea quae uno pago vel

Dioecesi licent, in altera vetantur. Ita accidit, e. g cum agitur de tem-
pore ad praeceptum paschale adimplendum.

Adsunt Episcopi qui facultates habent dispensandi in quibusdam
casibus, quia facultates petierunt; proximi e contra illis non gaudent
quia ausi non sunt illas expetere, vel quia possibilitatem illas obtinendi
nesciebant.

Forsitan provideri poterit ut iisdem facultatibus gaudeant omnes
Episcopi saltem eiusdem Nationis. Nullo modo excluduntur casus tran-
sitorii.-

5. De beneficiis ecclesiasticis.

Examinari poterit possibilitas aequioris distributionis ubi beneficia
adsunt. Quidam Parochi maiorem responsabilitatem habentes, minima
retributione gaudent, nec media ad ministerium exercendum sibi pro-
videre possunt, dum e contra alii, qui in parvis pagis morantur, maio-
res reditus obtinent, et, e contra, minores exigentias in eodem aposto-
latu, experiuntur.

6. De communitate christiana.

Fideles, nostris tempotibus, magis anhelant communitatem inter se
et una cum suis Pastoribus efformare.

Nonne saepe Paroecia reducitur tantum ad adimplendum praece-
ptum festivum, ad administrationem sacramentorum et ad funera?

Christiani primorum saeculotum reapse efformabant cor unum et
animam unam, quod et hodie desideratur.

7. De Breviario.

Semper prae oculis est habenda Breviarii recitatio, quae peractis
temporibus et in praesens, una praecipuarum sacerdotum obligationum
fuit, ‘

Tamen ipsum Breviarium magis accomodandum videtur nostris tem-
poribus, sive in parte historica, sive in ipsa eius structura.

Frequens est casus non tantum Religiosarum quae ad chorum tenen-
tur, sed etiam sacerdotum, qui plutes partes Breviarii non intellegunt,
Quare non commutantur huiusmodi partes cum aliis orationibus, quae
facilius ab omnibus intelligantur, et magis respondeant menti et circum-
stantiis novae vitae?

Et oratio fieret reapse cum Ecclesia.

Tuam Sacram Purpuram deosculans, in honore habeo cum omni ve-
neratione me profiteri

Eminentiae Tuae Reverendissimae
umill.mum servum
8 CarMELUs Rocco
Nuntius Apostolicus in Bolivia

i
Exc.mr1 P. D. IOSEPHI C. ROSENHAMMER
Episcopi tit. Amporensis, Vicarii Ap. Chiquitosensis (Chiquitos)

Eminentissime Princeps,

Litteris de institutione Commissionis Concilii Oecumenici nuper ac-
ceptis omni humilitate invitationem ad consilia referenda arripio et Emi-
tiae Tuae comunicare audeo quae sequuntur:
1. Ut dogma fidei declaretur quod Beatissima Virgo Maria a Deo
omnium gratiarum Mediatrix constituta est et Corredemptrix interce-
dens ante Divinum Redemptorem pro nobis.
2. Ut consilia motus « Pro Mundo Meliore » quae ad restauratio-
nem et novam organizationem Ecclesiae spectant, rite considerentur et
— si fieri potest — ad effectum adducantur.
3. Ut omnia media et vites applicentur ad adhibendas inventiones
novas in propagatione fidei et vitae catholicae, principaliter cinema, proe-
lum, radio, televisionem:.
4. Ut unio inter catholicos ad opera ista instauranda (cinema, proe-
lum, radio, televisio) omni rigore promoveatur praesertim inter nationes
eiusdem linguae.
5. Ut in Seminariis minoribus instructio fuvenum ita dirigatur ut
omnes qui ob defectum vocationis sacerdotalis exeunt, petfecti cate-
chistae et apostoli laici constituantur.
6. Ut in Seminariis maioribus lingua vernacula in instructione per-
mittatur et studia connexa cum vita et doctrinis modernis sint.
7. Ut in conferentiis episcopalibus Nuntius Apostolicus cum voce
et voto et facultatibus specialibus constituatur ut unio operum natio-
nalium magis foveatur.

8. Ut e. g. in America Latina omnibus modis unio operum catho-
licorum (speciali modo cine) per medium sedis centralis dirigatur.

Consilia haec Eminentiae Tuae et Commissioni ad meliorem statum
Ecclesiae praesentare audens

Eminentiae Tuae

maneo in Christo humillimus

8 Tosepnus C. ROSENHAMMER
Episcopus tit. Amporensis
Vicarius Ap. Chiquitosensis

Exc.mi P. D. CAESARIS BENEDETTI
Episcopi tit. Tidditani, Vicarii Ap. Cuevensis (Cuevo)

Cuevi, 20 augusti 1959
Eminentissime Domine,

Litteris Tuis (Prot. N. 1 C/59-1753) die 18 iunii nuper praetetiti
datis et a me die 5 huius mensis augusti acceptis, gratanter et devote
obsequens, meas qualescumque sententias citca ea quae in proximo
Oecumenico Concilio Patres forsitan pertractare poterunt, tibi humi-
liter patefaciam.

Quemadmodum e locutionibus Summi Pontificis Ioannis XXIII fel.
regn. praeclare elucet, et est in votis omnium, nota praecipua Concilii
erit Unitas. Proinde, ad consulendum unitati fidei et caritatis, censeo
Concilium unitatem disciplinae magni habere, quasi testamento Domini,
Apostolis et omnibus credentibus tradito, obsecundans.

1. His praemissis, linguam latinam, videlicet pro Ecclesia Latina,
in celebratione S. Sacrificii, in Breviario atque in Sacramentorum admi-
nistratione, omnino servandam esse opinor. Attamen, ut fidelium riti-
bus sactis participatio utilior et gratior evadat, multiplicandas puto
editiones, non solum parvorum missalium, sed et ceterorum librorum
liturgicorum, in lingua vulgari cuiusque nationis. Insuper optarem ut
aliquae rubricae vel caeremoniae nimis prolixae, ad eundem finem obti-
nendum, breviores facilioresque reddantur.

2. Opportuna videtur editio Ritualis bilinguis, scilicet in lingua
latina et vulgari, et, servato praescripto ut formulae et orationes a sa-
cerdote dicendae, lingua latina proferantur, exhortationes et interro-
gationes ad fideles lingua vulgari fieri, esset in meis votis.

3, Pueris diligenter instructis, quin etiam viris probatae virtutis, de
licentia et probatione Ordinarii loci, quaedam facultates concedi pos-
sent, v.g. quas ius commune clericis in minoribus constitutis vel subdia-
conis tribuit. Hoc perutile iudico in locis ubi sacri ministri pauciores
inveniuntut.

4, Christianae Doctrinae institutiones, maxima libertate gaudeant
circa veritatis explanationem et expositionis methodum; definitiones
tamen et quacdam formulae quae memoriae mandari debent, semper,
ubique, et in quavis lingua, ut eaedem sint optarem.

5. In Ture Canonico, ad vitandas anxietates in confessario et etiam
in poenitente, expositio magis clara desideratur, praesertim Libri V, ad-

dita prudenti deminutione censurarum reservatarum. Item dicerem de
quibusdam tractatibus Theologiae ‘Moralis, in quibus caterva opinio-
num, magis acfem ingenii auctorum quam applicationem principii mora-
lis patefaciunt,

6. Ad rem socialem quod pertinet, doctrina Ecclesiae in Encyclicis
Rerum Novarum et Quadragesimo Anno, clare continetur; attamen, tre-
quens distinctio inter opifices et non opifices, sive in sacra praedicatione
sive in editis sctiptis, rationem populatem mihi redolere videtur. Omnes
qui in honesto utilique labore actuositatem suam impendunt, opifices
habendos esse existimo. Num Dominus Noster Iesus Christus opifex
esse desiit quando, ministerio verbi instans, laborem manuum suarum
dereliquit? Et, qui in messem Domini mittuntur, nonne ab ipso opera-
rii dicuntur?

7. In interpretatione praecepti divini « Memento ut diem sabbati
sanctifices », « anachronistica » videtur distinctio inter opus servile et
opus liberale. Utinam civiles potestates adduci possint ad constituendas
leges quae omnes, diebus dominicis, ad servandam requiem cogant, ut
dies Domini vere sanctificetut! ,

8. Circa vitam et disciplinam clericorum, quae sequuntur propone-
rem: ubi leges civiles institutionibus Fcclesiae non adversantur et omni-
bus tribuitur libertas, mihi indecorum videtur quod clerici vestes talares
exuant et more laicorum incedant. Clericis scire convenit se ubique spec-
taculum esse omnibus. Haec animadversio ipsis semper efficaci adiumento
erit. Similiter, mihi prorsus absurdum apparet ulteriorem contractionem
Breviarii (prout a quibusdam peti audivi) apostolatui favere posse.

9. Tandem, ad refellendas tenaces et vehementes haereticorum im-
pugnationes magnae utilitatis esset brevis et clara expositio Sacrae Scrip-
turae et Traditionis, ad modum Epitomes, circa veritates quae sunt fidei
vel proximae fidei, et hoc praesertim ad consulendum conscientiae men-
tique eorum, qui solida theologica doctrina carent et tamen fidem suam
a cavillationibus adversariorum defendere debent.

PN
wOW W

Quae supra exposui, nihil aliud sunt nisi meae humiles opiniones.
Quod tamen Concilium Oecumenicum determinet, erit pro me et sub-
ditis meis firma regula fidei et morum.

Omnia quaecumque bona Tibi ex corde ominans, me profiteor

Tuum addictissimum in Domino
#8 CAESAR BENEDETTI
Episcopus tit. Tidditanus
Vicarius Ap. Cuevensis

Exc.m1 P. D. ALFONSI M. ESCALANTE
Episcopi tit. Sorani, Vicarii Ap. Pandoénsis (Pando)

Qui responsum dedit litteris Conferentiae Episcopalis Mexicanae.'

14
Exc.m1 P, D. PETRI F. LUNA
Episcopi tit. Titiopolitani

Sucte (Bolivia), die 18 augusti 1959
Eminentissime Princeps,

Litteras (Prot. N. 1 C/59-2460) diei 18 praeteriti iunii, quas Emi-
nentia Vestra ad me direxit, rite accepi et attente petlegi.

Ista Commissio, obsecundans vota et desidetia SS.mi Domini Nostri
(quem Deus sospitem servet), vult exquirere, cognoscere atque colli-
gere consilia et vota Exc.morum Episcoporum atque praelatorum totius
Ecclesiae circa Concilium Oecumenicum.

Ego infrascriptus Episcopus nihil notatu invenio quod Eminentiae Ve-
strae palam faciam: quid dicet lucerna ad solem?

Deum O. M. rogo et rogabo ut praedictum Concilium cedat (quod
non dubito) in maiorem gloriam Dei et Sanctae Matris Ecclesiae augmen-
tum et prospetitatem.

Omni qua possum reverentia Sacram Vestram Purpuram deosculor,
maneoque

Vester in Domino filius ‘
8 PeTrus F. Luna
Episcopus tit. Titiopolitanus

1 Cf. vol. 11, part. VI, pp. 260-263.



